
Raport individual i konsultimit publik, 

 

për projektligjin: 

 

“Për mbarështimin racor, tregtimin dhe hyrjen në vend të kafshëve të racës 

dhe produkteve të tyre gjerminale”. 

 

1. Titulli i projekt aktit 

 

“Për mbarështimin racor, tregtimin dhe hyrjen në vend të kafshëve të racës dhe 

produkteve të tyre gjerminale”. 

 

Ky projektligj ka për qëllim krijimin e një kuadri të unifikuar rregullator për 

mbarështimin racor, tregtimin dhe hyrjen në vend të kafshëve të racës dhe 

produkteve të tyre gjerminale, duke përcaktuar rregullat zooteknike dhe 

gjenealogjike, përgjegjësitë institucionale dhe mekanizmat e kontrollit zyrtar, në 

përputhje me standardet e Bashkimit Evropian. 

 

Objektivat kryesore që synohen të arrihen nëpërmjet këtij projektligji, përfshijnë: 

a) përafrimin me acquis të BE-së në fushën e mbarështimit racor (veçanërisht me 

Rregulloren (BE) 2016/1012), duke krijuar bazën ligjore për zbatimin në 

praktikë; 

b) njohjen dhe mbikëqyrjen e shoqërive të racës dhe operacioneve racore, si dhe 

miratimin/monitorimin e programeve racore; 

c)  garantimin e integritetit të librave dhe regjistrave të racës, si dhe pranimin për 

punë racore të kafshëve të racës dhe produkteve të tyre gjerminale; 

ç) realizimin e testimit të performancës dhe vlerësimit gjenetik, përmes rregullave 

të unifikuara dhe raportimit të kontrolluar të të dhënave; 

c) standardizimin e lëshimit, formatit dhe përmbajtjes së certifikatave 

zooteknike; 

dh)  ruajtjen dhe ripërtëritjen e racave autoktone dhe diversitetit gjenetik, si dhe  

parashikimin e masave mbështetëse në përputhje me legjislacionin përkatës; 

d) rritjen e transparencës, gjurmueshmërisë dhe besueshmërisë së të dhënave 

zooteknike përmes Regjistrit Kombëtar të të Dhënave Zooteknike (RDKZ), të 

lidhur me sistemin RUDA (matrikullimi). 

 

Projektligji adreson nevojën për një kuadër të qartë dhe të unifikuar për punën 

racore, në kushtet kur në praktikë mungojnë strukturat e konsoliduara të 

mbarështimit racor, programet racore dhe sistemet e të dhënave individuale për 

performancën prodhuese e riprodhuese të kafshëve. Kjo situatë cenon potencialin 

e rritjes së produktivitetit, cilësisë dhe konkurrueshmërisë së sektorit blegtoral, si 

dhe vështirëson ruajtjen e diversitetit gjenetik. 

 

2. Kohëzgjatja e konsultimeve 

 

Specifikoni kohëzgjatjen e përgjithshme të konsultimeve publike sa i përket ditëve 

të punës, përfshirë datën e hapjes dhe mbylljes së konsultimeve publike; nëse 

kohëzgjatja ishte më e shkurtër se 20 ditë pune e paraparë me ligj, jepni arsye 

për shkurtimin e kohëzgjatjes. 

 

Projektligji iu nënshtrua procesit të konsultimit publik nëpërmjet publikimit në 

Regjistrin Elektronik për Njoftimet dhe Konsultimet Publike, për një periudhë 

prej 20 ditë pune nga data e shpalljes së njoftimit, bazuar në ligjin 146/2014 “Për 

njoftimin dhe konsultimin publik. 

 

Publikimi u bë në datë 31.8.2026 dhe nëpërmjet një njoftimi të publikuar online 

në RENJKP, të gjitha palët e interesuara: 

• organet publike; 

• shtetasit e Republikës së Shqipërisë dhe grupet e interesit; 

• personat fizikë të huaj me vendqëndrim të përhershëm në Republikën e 

Shqipërisë, si dhe 

• personat juridikë të huaj, të regjistruar në Republikën e Shqipërisë, 

 

ishin të ftuar për të paraqitur komentet dhe rekomandimet e tyre për projektaktin, 

në adresën e koordinatorit për njoftimin dhe konsultimin publik. 

Data e mbylljes së procesit të konsultimit ishte 28.9.2026. 

 

Gjatë kësaj periudhe janë regjistruar 264 shikime në platformën online, por nuk 

janë regjistruar komente në RENJKP. 

 

3. Metoda e konsultimit 

 

Listoni të gjitha metodat e konsultimit të përdorura, të tilla si konsultimet 

elektronike (Regjistri Elektronik, posta elektronike, faqet e internetit, etj.), 

Takimet publike, seancat e organeve këshilluese…, dhe siguroni informacione 

për afatin kohor, kohëzgjatjen dhe afatet e tyre. Shpjegoni se si u shpërnda 

informacioni mbi konsultimet e hapura, si u ftuan palët e interesuara të 

kontribuojnë. Përfshini gjithashtu aktivitete nga konsultimet paraprake nëse janë 

organizuar të tilla). 

Metodat e konsultimit të përdorura për projektligjin “Për mbarështimin racor, 

tregtimin dhe hyrjen në vend të kafshëve të racës dhe produkteve të tyre 

gjerminale”, ishin: 

• Konsultimi elektronik përmes Regjistrit Elektronik, RENJK (31.8.2026 – 

28.9.2026); 

• KE (Komisioni Europian). 

 

4. Palët e interesit të përfshira 

 

Listoni të gjithë palët e interesuara, qoftë organizata apo individë, të cilët kanë 

dhënë komente/kontribut në konsultimet publike përmes metodave të ndryshme të 

konsultimit, gjatë gjithë procesit të hartimit. 

Përmendni gjithashtu numrin dhe strukturën e palëve të interesuara që morën 

pjesë në takime publike ose seanca të organeve këshilluese. 

Specifikoni palët e interesuara që morën pjesë në grupin e punës për hartimin e 

aktit. 

Projektligji është përgatitur nga grupi i punës ngritur me urdhër të ministrit nr. 

169, datë 19.2.2026 “Për ngritjen e grupeve të punës për hartimin e projektakteve 

të planifikuara në zbatim të Programit të Përgjithshëm Analitik të Projektakteve 

për vitin 2026”, me përfaqësues të Ministrisë së Bujqësisë dhe Zhvillimit Rural 

në bashkëpunim me strukturat përgjegjëse sektoriale dhe me konsultime teknike 

sipas nevojës. 

 

Projektligji është në përputhje me dokumentet strategjike sektoriale për bujqësinë 

dhe zhvillimin rural, përfshirë “Strategjinë Ndërsektoriale për Bujqësinë, 

Zhvillimin Rural dhe Peshkimin 2021-2027”, miratuar me vendimin nr. 460, datë 

29.6.2022, të Këshillit të Ministrave, si dhe me programet/planet kombëtare të 

integrimit evropian për përafrimin e legjislacionit. 

 

Projektligji “Për mbarështimin racor, tregtimin dhe hyrjen në vend të kafshëve të 

racës dhe produkteve të tyre gjerminale” u publikua për konsultim publik në 

RENJKP, duke qenë se projektligji ka karakter teknik dhe rregullator, përafron 

legjislacionin kombëtar me atë të Bashkimit Evropian dhe rregullon një 

veprimtari që ushtrohet në mënyrë vullnetare nga subjektet e interesuara, u 

vlerësua se konsultimi përmes platformës elektronike ishte një mekanizëm i 

përshtatshëm dhe proporcional. Gjatë periudhës së konsultimit nuk u paraqitën 

komente, sugjerime apo kundërshtime nga publiku dhe grupet e interesit, ndaj 

nuk u konsiderua i nevojshëm organizimi i takimeve të veçanta konsultuese.  

 

Në përfundim nuk rezulton të ketë patur komente nga palët e interesuara, gjatë 

procesit të konsultimit publik të projektaktit. 



4 nga 4 

 

 

5. Pasqyra e komenteve të pranuara me arsyetimin e komenteve të 

pranuara/ refuzuara 

 

Gruponi komentet/ propozimet e pranuara sipas çështjes që ato ngritën; Gruponi 

komente të ngjashme së bashku dhe renditni palët e interesuara që i ngritën ato; 

Shpjegoni cili ishte vendimi i marrë dhe sqaroni shkurtimisht arsyet për të. 

 

Nga procesi i konsultimit të projektligjit, nuk ka patur rekomandime lidhur me 

draftin e paraqitur. 

 

 

Nr. 

 

Çështja e  

adresuar  

 

Komenti  

 

Palët e 

interesuara  

Vendimi (I 

pranuar/I 

pranuar 

pjesërisht/I 

refuzuar)  

 

Justifikimi 

 


